
2023 елның 27 апрелендә ТР берләштерелгән 
бюджетының 2023 елның 1 кварталында үтәлеше 
нәтиҗәләре һәм 2023 елга бурычлары турында 
республика киңәшмәсендә ТР финанс министры
Р.Р. Гайзатуллинның чыгышы


Хөрмәтле Рөстәм Нургалиевич!
Хөрмәтле Алексей Валерьевич!
Хөрмәтле Президиум!
Хөрмәтле киңәшмәдә катнашучылар!
 
[bookmark: _GoBack]2023 елның 1 кварталында берләштерелгән бюджетка 115,7 млрд. сум тупланды, шул исәптән салым һәм салым булмаган керемнәр – 98,5 млрд. сум тәшкил итте. 

Гомумән алганда, 1 кварталда керемнәрне туплау динами-касы уңай.
Шунысын да билгеләп үтәргә кирәк, уңай динамика салым булмаган керемнәрнең артуына бәйле. Бу арту бер мәртәбә алына керемнәр белән аңлатыла.
Шул ук вакытта узган елның шул ук чоры белән чагыштырганда кайбер салымнарда кимү ягына тенденция күзәтелә. Алар арасында – табышка салым, физик затлар керемнәренә салым, җыелма керемгә салым, җир салымы.

Иң элек табышка салым турында.
Аның бюджет керемнәрендә чагыштырма авырлыгы – 47% тәшкил итә. Өч айда ул 46,2 млрд. сум күләмендә керде. Бу узган елның 1 кварталыннан 1,2 млрд. сумга кимрәк.
1 квартал керемнәренең кимүенә берничә сәбәп сизелерлек йогынты ясады. 
Слайдта, табышка салымны киметүгә йогынты ясаучы һәр фактор буенча суммалы бәяләү китерелгән.
 Беренчесе – нефтькә бәяләрнең һәм доллар курсының төшүе. 
Киләсе фактор – нефть чыгаручы һәм нефть эшкәртү компанияләренең табышын киметүгә китергән федераль законнарның үзгәреше.      
Шулай ук, 2023 елдан салым түләүчеләрнең берләштерелгән төркемнәренең элеккеге катнашучылары тарафыннан табышка салымны түләү механизмы үзгәрүе дә керемнәрне киметте. 
Моннан тыш, 1 кварталның керемнәре күләменә 2022 елның 4 кварталында башкарылган эш йогынты ясады. Шулай итеп, салым керемнәренең төп өлешен (ягъни 25,6 млрд. сумын яки 55 процентын) 2022 ел эшчәлеге нәтиҗәләреннән алынган күләмнәр тәшкил итә. Алардан башка салым, узган ел белән чагыштырганда, 13,7 млрд. сум (ягъни 40%ка) ким булды.
Табышка салым буенча керемнәре арткан һәм кимегән предприятиеләр исемлеге слайдларда тәкъдим ителә.

Керемнәрдә чагыштырма авырлыгы шактый булган «Татнефть» берләшмәсенең салым буенча түләүләре сизелерлек кимеде.
Кече нефть компанияләре мәсьәләсендә эшнең торышына аерым тукталырга телим. Агымдагы елның беренче кварталында, соңгы елларга беренче тапкыр, компанияләр табышка салымны 90 процентка киметте. Шуның белән бергә 29 компаниядән 12 се табышка салымны түләмәде.  
Нефть һәм нефть эшкәртү предприятиеләренә салым салуга кагылышлы федераль законнарның үзгәрешләре, агымдагы елның 1 апреленнән һәм 1 июненнән үз көченә керүгә бәйле, салым кимүе алга таба да дәвам итәргә мөмкин.
Слайдтан күренгәнчә, апрельдән алып ел ахырына кадәр, нефть һәм нефть эшкәртү предприятиеләре буенча табышка салымнан югалтулар 13 млрд. сумнан артык булырга мөмкин. 
25 апрельдә салым түләүчеләр агымдагы елның 1 кварталы өчен хисапларын тапшыра. Безнең алда, салым органнары, Икътисад министрлыгы, тармак министрлыклары, предприятиеләр белән берлектә эшләп, аерым салым түләүчеләрнең табышка салымы кимүе сәбәпләрен ачыклау бурычы тора. 


Бюджет керемнәренең киләсе әһәмиятле чыганагы – физик затлар керемнәренә салым. Ул  бюджетлар дәрәҗәләре арасында бүленеше белән үзенчәлекле. 
Салымның керүенә төп йогынтыны (90 процент тирәсе) хезмәт өчен түләү фондының үзгәреше ясый. Сатистика мәгълүматларына караганда, Татарстан Республикасында хезмәт өчен түләү фондының гыйнвар-февраль айларында үсеше узган ел белән чагыштырганда 17 процент тәшкил иткән.
Шул ук вакытта 1 кварталда салым республиканың берләштерелгән бюджетына 20,0 млрд. сум күләмендә тупланды. Бу узган елның шул ук чоры белән чагыштырганда, ул 3,8 млрд. сумга кимрәк кергән дигән сүз.
38 муниципалитетта физик затлар керемнәренә салым керемнәре узган ел белән чагыштырганда азрак булды. 
Физик затлар керемнәренә салым керемнәренең кимүе нигездә кайтарылулар артуга бәйле, алар узган елның шул ук чоры белән чагыштырганда 2,8 тапкырга күбрәк булган. 
Шуны ассызыклап әйтәсем килә, 23 муниципалитетта күрсәткечләр түбәнәюнең бердәнбер сәбәбе – әлеге кире кайтарулар арту.
15 муниципалитетта кире кайтаруларны исәпкә алмаган очракта да, салым күләме узган ел белән чагыштырганда азрак.
Шушы урында тукталып, районнар һәм шәһәрләргә мөрәҗәгать итәм: җентекле анализ ясау; салымның кимү сәбәпләрен ачыклау һәм 2 кварталда килеп туган тискәре хәлне төзәтү – безнең уртак максатыбыз булырга тиеш.  
Салым керүне тоткарлаучы тагын бер фактор турында. Физик затлар керемнәренә салым «агент» салым булып тора. Шул ук вакытта бердәм салым түләве кертелү нигезендә, аның буенча арттырып түләүләр башка салымнар буенча недоимканы (салымның түләнми калган өлешен) каплауга алына. Без әлеге операциянең дөреслеге белән килешмибез һәм аны салым түләүчеләр, шулай ук әлеге салымны алган бюджет мәнфәгатьләренә туры килми дип саныйбыз. 
Шуны исәпкә алып, без Россия Финанс министрлыгына физик затлар керемнәренә салым буенча түләүләрне беренче чиратта тормышка ашыру буенча тәкъдим керттек.

Республиканың берләштерелгән бюджетына җыелма керемгә салымнар 2,2 млрд. сум күләмендә тупланды, шул исәптән Татарстан Республикасы бюджетында – 1,6 млрд. сум һәм җирле бюджетларда – 600 млн. сум тәшкил итте. 
2022 елның 1 кварталы белән чагыштырганда керемнәр 1,9 млрд. сумга кимеде. Салымнарның төзелеше слайдта китерелгән.
Игътибарыгызны салым салуның гадиләштерелгән һәм патент системалары буенча салымнарга юнәлтәсем килә. 

1 кварталда салым салуның патент системасы буенча керемнәр 413 млн. сумга кимеде. 
Әйтеп узарга кирәк, 2023 елга алынган еллык патентлар буенча салымның өчтән бер өлешен түләү вакыты апрельгә туры килә. Шуңа бәйле якынча 500 млн.сум күләмендә керемнәр бюджетка апрель аенда керде. Нәтиҗәдә, салымның узган ел дәрәҗәсе сакланып калды.    

Җыелма керемгә салымнарның иң зур өлешен салым салуның гадиләштерелгән системасы (85%) тәшкил итә. 1 кварталда керемнәр 1,9 млрд. сум күләмендә тупланды. Узган елның шул ук чоры белән чагыштырганда, салым 39 муниципалитет буенча 1,6 млрд. сумга кимеде.

2023 елда түләү һәм хисап тапшыру вакытлары үзгәрмәде диярлек. Шуның белән бергә, бердәм салым түләве шартларында, салымны алдан түләгәндә һәм хисапны тапшырганда, кертелгән акчалар түләү вакыты җиткәнчегә кадәр, салым түләүченең бердәм счетында саклана.  
[bookmark: _Hlk132802716]Бюджетның керемнәрен тигез туплауны тәэмин итү өчен, әлеге система буенча салым түләүче тарафыннан түләү башкарылганнан соң ук, салымны бюджетка күчерү мөмкинлеген булдыру мөһим. Бүгенге көндә без, Россия Финанс министрлыгына тиешле тәкъдимне керттек.

Чираттагы, муниципалитетлар өчен мөһим, салым – җир салымы 1,3 млрд. сум тәшкил итте. Узган елгы күрсәткечләргә караганда, салым 448 млн. сумга кимеде. 

Әйтеп узган мәсьәләләрне исәпкә алып, муниципалитетларга 2 кварталда җирле бюджетларның керемнәрен тәэмин иткән – физик затлар керемнәренә салымны, салым салуның гадиләштерелгән системасы буенча салымны һәм җир салымын түләүче предприятиеләрнең эшчәнлеген тикшереп-күзәтеп баруны көчәйтергә кирәк. 

Федераль бюджет чаралары. 

Биредә без агымдагы елның керемнәре 2022 елның 1 кварталы күрсәткечләреннән 8,4 млрд. сумга артып китүен күрәбез, ләкин республиканың федераль акчаларының еллык күләме узган елдагыдан аз аерыла. Агымдагы елның 1 кварталында керемнәрнең артуы юл төзелешен һәм авыл хуҗалыгы чараларын алдан финанслау белән аңлатыла.
 
Алга таба – 2023 елның 1 кварталында бюджетның чыгым өлеше үтәлеше турында.  
Татарстан Республикасының берләштерелгән бюджеты чыгымнары 78,9 млрд. сум тәшкил итте.  Республика бюджеты чыгымнары 63,9, җирле бюджетлар – 30,2 млрд. сум күләмендә башкарылды. 
Ел башына калган бюджет акчалары һәм 1 кварталда тупланган керемнәр бюджет өлкәсендә эшләүчеләргә хезмәт хакларын тулысынча һәм үз вакытында түләргә, барлык дәрәҗәдәге бюджетларның планлаштырылган беренче чираттагы чыгымнарын җитәрлек күләмдә финансларга мөмкинлек бирде.

Чыгымнар буенча бюджетны үтәүнең төп мәсьәләләренең берсе – хезмәт хакы буенча «май» указларын гамәлгә ашыру.
«Май указлары»  нигезендә, 23 елда бюджет өлкәсендәге аерым категория белгечләренең хезмәт хакын республика икътисадында ирешелгән уртача хезмәт хакы күләменнән чыгып түләү буенча эш алып барыла.

Социаль өлкә учреждениеләрендә бюджеттан тыш эшчәнлектән керүче керемнәр “май” Указлары буенча күрсәткечләргә ирешүнең бер чыганагы булып тора. 
2023 елның 1 кварталында түләүле хезмәт күрсәтүдән республика учреждениеләре 2 млрд. 935 млн. сум, ә муниципалитетлар 1 млрд. 443 млн. сум күләмендә керемнәр туплады. 
Министрлыкларга, идарә тармакларына, муниципаль берәмлекләрнең башкарма комитетларына бюджеттан тыш эшчәнлектән керемнәрен  арттыру буенча автономияле һәм бюджет учреждениеләре белән эшне дәвам итәргә һәм 2 кварталда планлы күрсәткечләргә ирешүне тәэмин итәргә кирәк дип саныйбыз.

Татарстан Республикасында илкүләм проектлар кысаларындагы чараларны финанслауның гомуми күләме 2023 елга 29,5 млрд. сум тәшкил итә, шул исәптән федераль бюджет акчалары исәбеннән – 17,3, Татарстан Республикасы бюджетыннан – 12,2 млрд. сум. 1 кварталда 6,3 млрд. сум үзләштерелде.

 Чираттагы мәсьәлә – өч елдан артык вакыт эчендә төзелеп бетмәгән объектларда бюджет акчаларын үзләштерү.
Әлеге юнәлеш буенча эш график буенча расланган регламент нигезендә алып барыла. Министрлыклардан һәм муниципалитетлардан аның үтәлешен тәэмин итүләрен сорыйм.

I кварталда учреждениеләренең финанс һәм бухгалтерлык хезмәтләре эшенә электрон документлар әйләнеше буенча яңа сервислар кертү һәм бухгалтерлык исәбе һәм бюджет үтәлеше мәгълүмати системалары арасын интеграцияләү буенча чаралар үткәрелде. 
Финанс министрлыгының Казначылык департаменты базасында үзәкләштерелгән бухгалтерлык хезмәте күрсәтүне камилләштерү эше дәвам итте. 

Финанс контроле буенча эш турында берничә сүз. 
Татарстан Республикасы Финанс министрлыгының Казначылык департаменты тарафыннан 2023 елның 1 кварталында эчке дәүләт финанс контроле вәкаләтләрен үтәү кысаларында 68 контроль чара уздырылды. 

Дәүләт һәм муниципаль бурыч турында.  
2023 елның 1 апреленә Татарстан Республикасының дәүләт бурычы 104,0 млрд. сум тәшкил итте, шул исәптән федераль кредитлар буенча йөкләмәләр күләме – 98,5 млрд. сум, дәүләт гарантияләре буенча – 5,5 млрд. сум. 

Россия Хөкүмәтенең 1704 һәм 1740 санлы карарларын гамәлгә ашыруга аерым тукталам.
Сүз яңа инвестицион проектлар турында бара.
Федераль бюджетка әлеге проектлардан өстәмә салым керемнәре кергән очракта, алар шул ук сумма күләмендә федераль бюджет кредитлары буенча республика бурычларының бер өлешен капларга мөмкинлек бирә. 
2023 елга юл картасы төзелгән, сез аны экранда күрәсез. Юл картасы кысаларында ике юнәлеш аерып чыгарылган – федераль бюджет кредитлары буенча республика бурычларын исәптән чыгаруга документлар пакетын формалаштыру буенча чаралар һәм инфраструктураны финанслау чаралары.
Шуңа бәйле рәвештә, безгә икътисад, сәнәгать министрлыклары, «Татнефть» һәм «ТАНЕКО» берләшмәләре белән берлектә барлык мәсьәләләрне юл картасында күрсәтелгән вакыт чикләрендә хәл итәргә кирәк. 

1 квартал дәвамында илебез рейтинг агентлыклары Татарстан Республикасының кредит рейтингын югары дәрәҗәдә раслады. Рейтинг нәтиҗәләре АКРА һәм Эксперт РА агентлыклары тарафыннан хупланды.

1 кварталда үтисе планлы чаралар арасында еллык хисап өстендә эшне атап үтәргә кирәк. Татарстан Республикасы Бюджет кодексының 97.3 маддәсе нигезендә 2022 елда республика бюджетының үтәлеше турында хисап Министрлар Кабинеты тарафыннан әзерләнде һәм 8 апрельдә Хисап палатасына юлланды. Тикшерү тәмамлану белән хисап Татарстан Республикасы Рәисенә каралуга тәкъдим ителгәннән соң гына Дәүләт Советына кертеләчәк. 

Бюджет үтәлеше турында сорауны төгәлләп, шуны да ассызыклау кирәк, Россия Федерациясенең Финанс һәм Икътисадый үсеш министрлыклары Коллегияләренең 14 апрельдә киңәйтелгән уртак утырышы узды.  
Киңәшмәдә 2022 елда эшчәнлеккә нәтиҗәләр ясалды һәм 2023 елга бурычлар билгеләнде. 

Алдагы иң мөһим мәсьәләләрнең берсе – чираттагы өч елга бюджет формалаштыру буенча әзерлек эшләре. 
Бюджетны формалаштыру өчен Финанс министрлыгы, Икътисад министрлыгы белән бергәләп, законнар проектларын, документлар һәм кирәкле материаллар әзерләү һәм карау графигын март башында раслады һәм аны республика министрлыклары һәм идарә тармакларына юллады. 

Беренче кварталда бюджет үтәлешенә йомгак ясап, түбәндәгеләрне билгеләп узарга телим. 2023 елга бурычларны куйганда, бездән хәзерге катлаулы хәлне исәпкә алып эш итү таләп ителә. Ел дәвамында керемнәрнең тотрыклы туплана баруында да киеренкелек туарга мөмкин. Шуңа бәйле, бюджетларыбызның керем һәм чыгым өлешен тулы күләмдә һәм сыйфатлы үтәү өчен без салымнарны булдыра алган кадәр күбрәк җыюны тәэмин итәргә, шул ук вакытта бюджет чараларын да сакчыл сарыф итәргә тиеш. 
Шулай ук 24-26 елларга бюджетны вакытында һәм сыйфатлы итеп формалаштыру агымдагы елның мөһим бурычы булып тора.

Чыгышым тәмам.
Игътибарыгыз өчен рәхмәт. 

